kiy xeex ngir kaddug Yalla yékkatiku kooku moo ngi
ci yoonu Yalla

Jéle nafiu ci Abuu Muusa -yal na ko Yalla dollee gérém- mu wax ne: Laaj nafiu Yonnente
Yalla bi -yal na ko Yalla dolli xéewal ak mucc- waa juy xeex ngir wone njambaar, ak kuy
xeex ngir par-parloo, ak kuy xeex ngir ngistal, ana kan ci ioom moo nekk ci yoonu Yalla?
Yonnente bi -yal na ko Yalla dolli xéewal ak mucc- daal di ne: "kiy xeex ngir kaddug Yalla

yékkatiku kooku moo ngi ci yoonu Yalla".
[Wér na] [Al-buxaariy ak Muslim déppoo nafiu ci génnee ko ci seen faari téere yi gén a wér]

Laaj nafu Yonnente bi -yal na ko Yalla dolli xéewal ak mucc- wuuteg jubluwaay vyi ci Aiy xeex;
kuy xeex ngir jambaare, walla par-parloo walla ngir Aiu gis dayoom ci nit Ai mbaa leneen, kan
moo ci nekk ci yoonu Yalla? Yonnente bi -yal na ko Yalla dolli xéewal ak mucc- xamle ne kiy
xeex ci yoonu Yalla: mooy kiy xeex ngir kaddug Yalla jém kaw.

